
FormaEdugal 
traerá á cidade aos 
que máis saben 
sobre educación
▶ O programa de actividades formativas de 
Edugal inclúe charlas de Albert Espinosa, Rosa 
Barriuso, Oriol Homs e Miguel Santamaría

PONTEVEDRA. A proposta do I 
Salón de Oferta de Educación e 
Formación (Edugal) de Ponteve-
dra non se limitará só aos stands 
informativos das institucións 
participantes, senón que inclui-
rá tamén actividades formativas, 
como charlas, coloquios e me-
sas redondas, e outras paralelas 
cunha compoñente cultural ou 
tecnolóxica. Estas iniciativas, 
que forman parte do programa 

FormaEdugal, permitirán mello-
rar a formación dos asistentes e 
abordar o debate sobre o presente 
e o futuro da educación.

As actividades foron presen-
tadas onte na sede Aempe nun 
acto no que estiveron presentes 
Eduardo Barros, director xeral de 
Edugal; Carlota Román, conce-
lleira de Promoción Económica; 
a deputada provincial Ana Isabel 
Vázquez; Paco Álvarez, represen-
tante da Escola de Negocios de 
Novacaixagalicia, e José Valen-

zuela, presidente da Asociación 
de Jóvenes Empresarios (AJE). En-
tre as temáticas que se tratarán en 
FormaEdugal destacan a reforma 
educativa, o uso e abuso de Inter-
net, o autoemprego e emprende-
mento, o fracaso escolar, as saídas 
profesionais e o xeito de afrontar 
unha entrevista de traballo.

os nomes propios. Tal e como 
constatou Eduardo Barros, o 
evento contará con conferencias 
de célebres nomes propios do eido 
educativo e formativo, como o es-
critor, actor e director de cine Al-
bert Espinosa, guionista do filme 
‘Planta Cuarta’; a psicóloga Rosa 
Barriuso, directora da Escuela Eu-
ropea de Coaching; o sociólogo e 
investigador Oriol Homs, experto 
en temas de Formación Profesio-
nal, e o profesora da Uned Miguel 
Santamaría, gurú do desenvolve-
mento das novas tecnoloxías na 
Formación a Distancia, que será 
o poñente inaugural.

Paco Álvarez confirmou que a 
Escola de Negocios participará con 
dúas charlas sobre entrevistas de 
traballo e competencias profesio-
nais, mentres que José Valenzue-
la subliñou que a AJE contará cun 
stand orientado «aos xóvenes que 
queren emprender».

As conferencias e talleres do I Salón de Educación foron presentadas onte na sede de Aempe. AlBA SOtElO

O colectivo Asmis xa ten 
todo a punto para celebrar 
o ser ‘rastrillo’ solidario

PONTEVEDRA. A Asociación pola 
Incorporación Laboral das Persoas 
Discapacitadas (Asmis) xa ten todo 
a punto para a apertura, o vindei-
ro 20 de abril, dun mercadiño soli-
dario destinado á financiación do 
colectivo e á posta en marcha dun 
taller de lavado de coches que es-
taría xestionado polos seus asocia-
dos. O ‘rastrillo’, que permanecerá 
aberto ata o 20 de maio, conta con 
obxectos doados por personaxes 
famosas e clubes deportivos, es-
pecialmente de fútbol, baloncesto 
e balonmán.

O mercadiño foi presentado 
onte na sede de Asmis polo seu 
presidente, Fernando Melo, quen 
constatou que os asistentes ó mes-
mo poderán facerse con camisetas 
dos principais equipos españois de 
balompé de Primeira e Segunda 
División. Outro dos tesouros deste 
‘rastrillo’ son uns discos compac-
tos adicados por artistas como Da-
vid Civera, India Martínez, Pitin-
go, Sergio Dalma, Dani Martín, 
David de María e Estopa.

Un cadro de case dous metros 
de alto asinado por Patricia Con-
de, unha prenda doada por Jesús 
Vázquez, camisetas de cantantes 

famosos, case mil libros practica-
mente novos, aneis, colgantes, 
pulseiras, pendentes, zapatos e 
unha gran selección de viños das 
principais adegas galegas (Don 
Olegario, Terras Gauda, Martín 
Códax ou Marqués de Vizhoja) 
tamén forman parte da variada 
oferta de produtos do mercadiño 
organizado por Asmis.

Fernando Melo destacou a co-
laboración de moitos xogadores 
de fútbol a nivel particular, como 
Soldado, Tamudo, Javi Varas, 
Adrián López, Falcao, Kanouté, 
Manu del Moral, De Lucas, Yago 
Aspas ou Mario Bermejo. Segundo 
explicou, na páxina web da aso-
ciación (www.asmisasociacion.
com) aparecen fotografías de prac-
ticamente tódolos artigos que se 
poderán atopar no ‘rastrillo’. «Hai 
tanta cantidade de xente famosa 
que se apuntou -matiza- que tive-
mos que atrasalo».

Román amosa o 
seu malestar pola 
celebración da 
Mostra do Ensino 
nas mesmas datas

A concelleira de Promoción 
Económica amosouse onte 
moi contrariada ante a deci-
sión da Consellería de Educa-
ción de impulsar a celebra-
ción da Mostra do Ensino na 
Coruña entre os días 11 e 14 de 
abril, practicamente nas mes-
mas datas que Edugal (que terá 
lugar entre o 12 e o 14). Car-
lota Román recriminou que 
a Xunta fixera «un congreso 
paralelo» que é «unha copia» 
dun proxecto pioneiro como o 
promovido dende Aempe, pero 
«cun obxectivo máis limitado, 
xa que é o de informar unica-
mente sobre a súa propia ofer-
ta educativa».

Román lembrou que o xefe 
territorial de Educación, César 
Pérez Ares, estivo na presenta-
ción de Edugal, «e daquela non 
informou da Mostra do Ensi-
no», polo que «tivo que facer-
se despois». Na súa opinión, 
resulta un auténtico despilfa-
rro que se empreguen cartos 
públicos para un congreso que 
disporá de 37 stands (un por 
familia profesional) para ex-
poñer as políticas educativas 
autonómicas.

xa existía. O xefe territorial 
de Educación saíu ao paso das 
acusacións vertidas por Ro-
mán, lembrando que a feira 
organizada por Aempe «é com-
plementaria á mostra da Xun-
ta», xa que cubren ámbitos e 
obxectivos diferentes, que se 
enriquecen reciprocamente. 
César Pérez Ares sostén que 
Aempe xa fora informado o 
pasado 2 de novembro sobre 
as intencións da Consellería de 
preparar a súa Mostra Anual 
de Ensino «despois de dous 
anos de ‘impasse’».

Polémica O centro asociado 
de Monte Porreiro 
celebra hoxe o 
‘Día da Uned’ con 
divesos actos

PONTEVEDRA. O centro aso-
ciado da Uned en Pontevedra 
celebrará hoxe o ‘Día da Uned’ 
co obxectivo de conmemorar 
o 40 aniversario da fundación 
desta institución universita-
ria. Entre os actos programa-
dos inclúese unha xornada de 
portas abertas, o acto de entre-
ga de diplomas acreditativos 
aos alumnos da Uned Senior, 
unha conferencia do catedrá-
tico Manuel Luis Casalderrey 
e unha mesaa redonda prota-
gonizada por tres exalumnos 
do centro cunha destacada 
traxectoria académica e pro-
fesional.

Tres ‘curtas’ 
protagonizan 
unha nova sesión 
do ciclo de cinema 
galego Augal

PONTEVEDRA. A segunda edi-
ción do Máster Class Audiovi-
sual Galego Augal deu onte 
continuidade á súa programa-
ción na facultade de Ciencias 
Sociais e da Comunicación coa 
proxección de tres curtame-
traxes: ‘Os fabulosos irmáns 
da luz’, ‘Cousas do Kulechov’ 
e ‘Gato encerrado’. As pezas 
foron presentadas polas súas 
respectivas directoras, Olaia 
Sendón, Susana Rey e Peque 
Varela. O programa de Augal 
completarase nos vindeiros 
meses co documental ‘Banaras 
Me’ e coa exitosa animación 
‘Arrugas’.

Os membros da asociación ecoloxista Vaipolorío acometeron onte 
unha serie de traballos destinados a erradicar especies invasoras 
da contorna do río dos Gafos e á construción dunha nova ponte que 
substituirá á existen no lugar de Casal do Río (Tomeza). JAVI CERVERA

Vaipolorío inicia os traballos para construír unha 
nova ponte con madeira de especies invasoras

